Ա Մ Փ Ո Փ Ա Թ Ե Ր Թ
«Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ շահագրգիռ պետական կառավարման մարմինների առաջարկությունների քննարկման արդյունքների մասին
	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն



	1.
	ՀՀ Նախագահի աշխատակազմ

26.04.2011թ.

Ղ-612
	Օրենքի նախագծի վերաբերյալ առաջարկություններ և առարկություններ չկան:
	-

	2.
	ՀՀ կենտրոնական բանկ

(մշտապես գործող ֆինանսատնտեսական նախարարական կոմիտեի 07.07.2011թ. նիստ)
	1. Հաշվի առնելով այն հանգամանքը, որ «Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածի 3-րդ մասի գործող տարբերակում կարգավորվում է միայն տրանսպորտային միջոցների սեփականության իրավունքի ծագման պահը, նախագծով կատարվող փոփոխությունը լիարժեք ընկալելի դարձնելու համար անհրաժեշտ ենք համարում նախագծի 1-ին հոդվածի 1-ին կետը շարադրել հետևյալ կերպ.
«1) 3-րդ մասում «իրավունքը ծագում է (պետությունը ճանաչում է) պետական գրանցման պահից» բառերը փոխարինել «, ֆինանսական վարձակալության և գրավի իրավունքները իրավունքները ծագում են (պետությունը ճանաչում է) պետական գրանցման պահից, իսկ եթե ըստ պայմանագրի` գրավի առարկա տրանսպորտային միջոցը պետք է գտնվի գրավառուի մոտ, և տրանսպորտային միջոցի հանձնումը տեղի է ունեցել գրավի իրավունքի գրանցումից հետո, ապա` գրավի իրավունքը ծագում է հանձնվելու պահից» բառերով»:

2. Համաձայն ՀՀ քաղաքացիական օրենսգրքի 1225-րդ հոդվածի 5-րդ կետի՝ ընդունված ժառանգությունը ժառանգության բացման ժամանակից համարվում է ժառանգին պատկանող՝ անկախ այդ գույքի նկատմամբ ժառանգի իրավունքի պետական գրանցումից, եթե նման իրավունքը ենթակա է գրանցման: Բացի այդ, համաձայն «Գույքի նկատմամբ իրավունքների պետական գրանցման մասին» ՀՀ օրենքի 41-րդ հոդվածի՝ ամուսինների՝ գույքի նկատմամբ ՀՀ օրենսդրությամբ սահմանված իրավունքները և սահմանափակումները ունեն իրավաբանական ուժ՝ անկախ պետական գրանցումից: Անհրաժեշտ ենք համարում Օրենքի 13-րդ հոդվածով նույնպես նախատեսել հիշյալ բացառությունները: Մասնավորապես այդ բացառությունների սահմանման գործնական անհրաժեշտությունը ի հայտ է եկել՝ կապված ավտոտրանսպորտային միջոցների օգտագործումից բխող պատասխանատվության պարտադիր ապահովագրության համակարգի ներդրման հետ: Համաձայն «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի՝ արգելվում է գրանցել անձի սեփականության իրավունքը ավտոտրանսպորտային միջոցի նկատմամբ, եթե դրա նկատմամբ կնքված չէ ԱՊՊԱ պայմանագիր, միևնույն ժամանակ սահմանված է, որ ԱՊՊԱ պայմանագիր կարող են կնքել միայն ավտոտրանսպորտային միջոցի սեփականատերերը: Ստացվում է, որ ավտոտրանսպորտային միջոցի սեփականատիրոջ մահվան դեպքում նրա ժառանգները չեն կարող տվյալ ավտոտրանսպորտային միջոցի նկատմամբ ձեռք բերել սեփականության իրավունք կամ ստիպված են օրենքի հիշյալ պահանջները շրջանցելու նպատակով սեփականության իրավունքը գրանցելիս ժամանակավորապես հաշվառումից հանել ավտոտրանսպորտային միջոցը: Սույն կետով նախատեսված առաջարկությունն ընդունվելու դեպքում հնարավոր կլինի լուծել հիշյալ խնդիրը: Միևնույն ժամանակ, գրանցման ինստիտուտի կայացումն ապահովելու նպատակով Նախագծով կարող է սահմանվել ժառանգի պարտականությունը որոշակի ժամկետի ընթացքում գրանցել իր սեփականության իրավունքը՝ բացասական հետևանքներ նախատեսելով այդ պարտականության չպահպանման համար:
	1. Առաջարկությունն ընդունվել է:

2. Առաջարկությունն ընդունվել է:

	3.
	ՀՀ վարչապետի խորհրդական Գ.Մալխասյան

(մշտապես գործող ֆինանսատնտեսական նախարարական կոմիտեի 07.07.2011թ. նիստ)
	Օրենքի նախագծի 1-ին հոդվածը համապատասխանեցնել ՀՀ քաղաքացիական օրենսգրքի 235-րդ հոդվածին:
	Առաջարկությունն ընդունվել է:

	4.
	ՀՀ ֆինանսների նախարարություն
14.04.2011թ.

4/1-4-2-875
	«Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի ընդունումը կամ չընդունումը բյուջետային բնագավառում թե մուտքերի և թե ելքերի գծով կարգավորման ազդեցության չի հանգեցնում:
	-

	5.
	ՀՀ էկոնոմիկայի նախարարություն

30.04.2011թ.

01/10.2.1/2414-11
	«Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է` 

Նախագծերով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծերի ընդունման որևէ ապրանքային շուկայում մրցակցային դաշտի վրա ազդեցություն լինել չի կարող:

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով նախագծերի ընդունմամբ մրցակցության միջավայրի զգալի ազդեցություն չհայտնաբերվելու եզրակացություն:
	-

	6.
	ՀՀ առողջապահության նախարարություն

19.04.2011թ.

ՀՔ/02.2/3138-11
	««Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացում և փոփոխություններ կատարելու մասին» Հայաստանի Հանրապետության օրենքի ընդունումը առողջապահության բնագավառի վրա ազդեցություն չի ունենա:
	-

	7.
	ՀՀ բնապահպանության նախարարություն

19.04.2011թ.

1/01.2/10711
	1. ««Ճանապարհային երթևեկության անվտանգության ապահովման մասին» ՀՀ օրենքում լրացում և փոփոխություններ կատարելու մասին» ՀՀ օրենքի (այսուհետ` օրենք) նախագծի ընդունման արդյունքում շրջակա միջավայրի օբյեկտների` մթնոլորտի, հողի, ջրային ռեսուրսների, ընդերքի, բուսական և կենդանական աշխարհի հատուկ պահպանվող տարածքների, վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի օբյեկտների վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված սկզբունքներին և պահանջներին չի հակասում:

Օրենքի կիրարկման արդյունքում բնապահպանության բնագավառում կանխատեսվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
	-

	8.
	ՀՀ աշխատանքի և սոցիալական հարցերի նախարարություն

19.04.2011թ.

ԱԳԳ/ԳԳ-5/3161-11
	Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման համաձայն:

Նախագիծը սոցիալական պաշտպանության ոլորտում ունի չեզոք ազդեցություն` ինչպես ռազմավարական, այնպես էլ շահառուների վրա ունեցած կարգավորման ազդեցության տեսանկյունից:
	-

	9.
	Հանրային քննարկում «www.police.am» կայքում
	Օրենքի նախագծի վերաբերյալ առաջարկություններ և դիտողություններ չեն ներկայացվել:
	-

	10.
	ՀՀ արդարադատության նախարարություն

07.06.2011թ.

01/3401-11
	1. Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավակն ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» N 1205-Ն որոշմամբ հաստատված կարգի 9-րդ կետով նախատեսված որևէ գործոն չի պարունակում:

2. Օրենքի նախագծի վերաբերյալ առաջարկություններ և առարկություններ չկան:
	-


ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
